
TUANTAURULUR BN TUE





	FO 75-01-03/3
	Էջ 3 / 4

	
	Անհատ ձեռնարկատերերի հետ կնքվող բանկային հաշվի պայմանագրի ձև
	Խմբագրություն: 01

( անհատ ձեռնարկատերերի հետ կնքվող)

   ք. _____________








«____»«__________» 20__թ.





«ԱՌԷԿՍԻՄԲԱՆԿ-ԳԱԶՊՐՈՄԲԱՆԿԻ ԽՈՒՄԲ» ՓԲԸ-ն, այսուհետ`«ԲԱՆԿ», ի դեմս լիազորված անձ`_______________________________, որը գործում է Բանկի գլխավոր տնօրենի ___________թ. թիվ _________ լիազորագրի համաձայն (եթե մասնաճյուղ է, նշել մասնաճյուղի կառավարչի անունը ազգանունը, որը գործում է մասնաճյուղի կանոնադրության և Բանկի գլխավոր տնօրենի _______թ. թիվ_______ լիազորագրի համաձայն), մի կողմից, և Անհատ ձեռնարկատեր` անհատ ձեռնարկատիրոջ անունը ազգանունը այսուհետ` ՀԱՃԱԽՈՐԴ, մյուս կողմից, կնքեցին սույն պայմանագիրը (այսուհետ` Պայմանագիր) հետևյալի մասին.
1. ՊԱՅՄԱՆԱԳՐԻ ԱՌԱՐԿԱՆ
1.1. ԲԱՆԿԸ ՀԱՃԱԽՈՐԴԻ անունով բացում է __________________________________  բանկային հաշիվ(ներ)ը (այսուհետ` Հաշիվ):




                    

               (հաշվի համարը)






1.2. Հաշվի նվազագույն չափը, ինչպես նաև Հաշվի սպասարկման տարեկան վճարը և այլ պայմանները սահմանվում են համաձայն տվյալ ժամանակաշրջանի համար ԲԱՆԿՈՒՄ գործող սակագների:

1.3. Հաշվի մնացորդի նկատմամբ  ԲԱՆԿԸ ՀԱՃԱԽՈՐԴԻՆ վճարում է տոկոս` տվյալ ժամանակաշրջանի համար գործող սակագներով սահմանված չափով և կարգով: 

2. ԿՈՂՄԵՐԻ ՊԱՐՏԱՎՈՐՈՒԹՅՈՒՆՆԵՐԸ ԵՎ ԻՐԱՎՈՒՆՔՆԵՐԸ

2.1. ՀԱՃԱԽՈՐԴԸ ԲԱՆԿՈՒՄ  բացած Հաշվով կարող է իրականացնել հետևյալ գործառնությունները`

· Հաշվին մուտքագրել դրամական միջոցներ

· կատարել Հաշվից փոխանցումներ

· Հաշվից գումարներ ստանալ

· իրականացնել Հաշվի մնացորդի փոխարկումը այլ արժույթի

· Հաշվից մարել վարկեր, կամ դրամական այլ պարտավորություններ:

2.2. Հաշվով գործառնությունները իրականացվում են ԲԱՆԿԻ գործառնական ժամերին, համաձայն տվյալ ժամանակաշրջանի համար ԲԱՆԿԻ սահմանած պայմանների և սակագների: 

2.3. Հաշվից կանխիկ դրամական միջոցներ ստանալու համար ԲԱՆԿԸ կարող է տրամադրել չեկային գրքույկ:

2.4. ՀԱՃԱԽՈՐԴԻ դիմումի համաձայն Հաշվի սպասարկումն ու Հաշվով կատարվող գործառնությունները կարող են կատարվել նաև էլեկտրոնային կարգով` էլեկտրոնային թվային ստորագրությամբ վճարային էլեկտրոնային փաստաթուղթ (այսուհետ` ՎԷՓ) կազմելու միջոցով, որը համարժեք է թղթային տեսքով ներկայացվող վճարման հանձնարարականին:
2.5. ԲԱՆԿԸ պարտավորվում է`

ա) ճշգրիտ նույնականացնել իր ՀԱՃԱԽՈՐԴԻՆ,

բ) պահպանել Հաշվով կատարվող գործառնությունների գաղտնիությունը և ապահովությունը,

գ) իրականացնել Հաշվով գործառնությունների վերաբերյալ ՀԱՃԱԽՈՐԴԻ կարգադրությունները,
դ) երեսնօրյա պարբերականությամբ ՀԱՃԱԽՈՐԴԻՆ տրամադրել Հաշվի քաղվածք, բացառությամբ այն դեպքերի, եթե հաշվետու ժամանակաշրջանում ԲԱՆԿԸ  Հաշիվը չի դեբետագրել կամ կրեդիտագրել,

ե) տեղեկացնել ՀԱՃԱԽՈՐԴԻՆ Բանկի ներքին ակտերի ցանկացած այնպիսի փոփոխության մասին, որը կհանգեցնի տարեկան տոկոսային եկամտաբերության փոփոխմանը, համապատասխան փոփոխության օրվանից առնվազն 15 օր առաջ։ Ընդ որում տեղեկատվությունը  համարվում է ՀԱՃԱԽՈՐԴԻՆ տրամադրված բանկային հաշվի բացման դիմում-հարցաթերթիկում իր ընտրած հաղորդակցման միջոցով վերջինիս համար այն հասանելի դառնալու պահից, անկախ այն հանգամանքից, թե ՀԱՃԱԽՈՐԴԸ փաստացի երբ է ստանում այդ տեղեկատվությունը:

զ) հեռակայված սպասարկման դեպքում հինգ բանկային օրվա ընթացքում ՀԱՃԱԽՈՐԴԻՆ տրամադրել Հաշվի էլեկտրոնային սպասարկման ծրագրային միջոցները,

է) ՀԱՃԱԽՈՐԴԻՆ տեղեկացնել ի կատարում ընդունած և մերժված ՎԷՓ-ի մասին՝ նշելով մերժման պատճառը

ը) ՎԷՓ-ը պահպանել արտաքին կրիչների վրա 5 տարի ժամկետով:
թ) ՀԱՃԱԽՈՐԴԻ հաշվին մուտք եղած դրամական միջոցները մուտքագրել հաշվին ոչ ուշ, քան համապատասխան վճարային փաստաթուղթը Բանկ մուտք լինելու հաջորդ գործառնական օրը (գործառնական օր է համարվում բանկային օրվա 9:30-ից մինչև 14:00-ն),իսկ ՀԱՃԱԽՈՐԴԻ կարգադրությամբ հաշվից դրամական միջոցները փոխանցել 3(երեք) գործառնական օրվա  ընթացքում:
2.6. ՀԱՃԱԽՈՐԴԸ պարտավորվում է`
ա) իր տվյալներում փոփոխություններ տեղի ունենալու դեպքում` դրանք կատարելուց կամ գրանցելուց հետո ոչ ուշ քան 10 աշխատանքային օրվա ընթացքում, ԲԱՆԿԻՆ տրամադրել դրանք հավաստող փաստաթղթերը, այդ թվում` հաշվառման և փաստացի բնակության, հասցեների, գործունեության վայրի, անձնագրային տվյալների, կոնտակտային հեռախոսահամարների և ֆաքսի փոփոխությունները,

բ) Հաշվում պարտադիր պահել ԲԱՆԿԻ կողմից սահմանված նվազագույն դրամական միջոցներ,

գ) հեռակայված սպասարկման դեպքում մեկ տարվա պարբերականությամբ վերաթողարկել համակարգի բանալիները:

2.7. ԲԱՆԿՆ իրավունք ունի`
ա) մերժել ՀԱՃԱԽՈՐԴԻ կողմից ներկայացված հաշվարկային (վճարային) փաստաթղթերի ընդունումն ու կատարումը, ինչպես նաև դրամական միջոցներ ընդունելու և տրամադրելու փաստաթղթերն այն դեպքում երբ`

· ԲԱՆԿՈՒՄ առկա է Հաշիվը տնօրինող անձի (անձանց) վերաբերյալ հակասական տվյալներ,
· համապատասխան փաստաթղթերը կազմված են սահմանված պահանջների խախտումներով,
· Հաշվով կատարվող գործառնությունը հակասում է ՀՀ գործող օրենսդրությանը,

· Հաշվում դրամական միջոցները բացակայում են,

· խախտվել է ԲԱՆԿԻ կողմից սահմանած գործառնական ժամը,
· պատշաճորեն չի բացահայտվել և (կամ) ԲԱՆԿԻ պահանջով ՀԱՃԱԽՈՐԴԻ կողմից չի տրամադրվել ՀՀ գործող օրենսդրությամբ          կասկածելի գործարքներով քննարկման առարկա գումարների իսկական պատկանելության հիմքերը կամ պատշաճորեն չի հիմնավորվել դրանց ծագման օրինականությունը,
· հեռակայված սպասարկման դեպքում ԲԱՆԿԻ մոտ կասկածներ են առաջացել ՀԱՃԱԽՈՐԴԻ ինքնության և/կամ գործարքի օրինականության մասին, 
· Հաշվի վրա դրված է սահմանափակում (արգելանք, կալանք),
բ) մերժել ՀԱՃԱԽՈՐԴԻՆ ծառայություն մատուցելուց երբ Հաշվում առկա միջոցները չեն բավարարում սակագնով համապատասխան ԲԱՆԿԻՆ սպասարկման վճարները փոխհատուցելու համար,

գ) միակողմանի կարգով`

· սահմանել նոր սակագներ, Հաշվում պարտադիր պահվող դրամական միջոցների նվազագույն չափեր, տուժանքներ, դրանցում  կատարել փոփոխություններ և լրացումներ,
· փոփոխել ԲԱՆԿԻ գործառնական օրը (ժամանակը), հաշվարկային (վճարային) փաստաթղթերն, ինչպես նաև դրամական միջոցներն ընդունելու և տրամադրելու փաստաթղթերն ընդունելու ժամանակն ու կարգը, 
· ՀԱՃԱԽՈՐԴԻ ստացած տոկոսային եկամուտներից (տոկոսագումարներից) կատարել եկամտահարկի պահումներ,
դ) անակցեպտ կարգով Հաշվից դուրս գրել`
· սակագներով գանձնման ենթակա գումարները, տուժանքներն ու ՀԱՃԱԽՈՐԴԻ հանձնարարության կատարման հետ կապված ԲԱՆԿԻ փաստացի կատարած այլ ծախսերը, այդ թվում` թղթակից բանկերի լրացուցիչ կոմիսիոն միջնորդավճարները,
· ԲԱՆԿԻ կողմից Հաշվին սխալ մուտքագրած դրամական միջոցները,
· ԲԱՆԿԻ  հետ կնքված պայմանագրերով գանձման ենթակա գումարները,
· ՀՀ օրենսդրությամբ նախատեսված դեպքերում ՀԱՃԱԽՈՐԴԻՑ բռնագանձված գումարները:
ե) ԲԱՆԿՈՒՄ տեղի ունեցած տեխնիկական վթարների կամ այլ նմանատիպ հանգամանքների դեպքում, որոնք խոչընդոտում են ՎԷՓ-իրականացումը, անորոշ ժամկետով, միակողմանիորեն, դադարեցնել միջոցների էլեկտրոնային փոխանցումների իրականացումը, այդ մասին անմիջապես տեղեկացնելով ՀԱՃԱԽՈՐԴԻՆ: Նման դեպքերում բոլոր վճարային փաստաթղթերը ներկայացվում են ԲԱՆԿ կամ ՀԱՃԱԽՈՐԴԻՆ թղթային տեսքով:
2.8. ՀԱՃԱԽՈՐԴՆ իրավունք ունի`

ա) Հաշվում առկա դրամական միջոցները տնօրինել առանց սահմանափակման, բացառությամբ ՀՀ օրենսդրությամբ նախատեսված դեպքերի,

բ) Պայմանագրով նախատեսված կարգով ԲԱՆԿԻՑ ստանալ տեղեկություններ Հաշվով կատարված գործառնությունների վերաբերյալ, ինչպես նաև խորհրդատվություն Հաշվով գործառնություն կատարելիս հաշվարկային (վճարային) փաստաթղթերի լրացման և կատարման վերաբերյալ,

գ) ամբողջ գումարով, կամ մասնակի վճարումից հետո մնացած գումարով, հետ կանչել Հաշվի տնօրինման կարգադրությունները  որոնք նախկինում տրվել էին ԲԱՆԿԻՆ, բայց դեռևս չէին կատարվել:

3. ՀԱՏՈՒԿ ՊԱՅՄԱՆՆԵՐ

3.1. ԲԱՆԿԸ պատասխանատվություն չի կրում`

· ՀԱՃԱԽՈՐԴԻ կողմից ԲԱՆԿԻՑ ստացած կանխիկ դրամական միջոցների այն պակասորդի համար, երբ պակասորդը ՀԱՃԱԽՈՐԴԻ կողմից հայտնաբերվել է առանց ԲԱՆԿԻ ներկայացուցչի մասնակցությամբ ԲԱՆԿԻ դրամարկղի պատուհանի մոտից կամ դրամարկղի տարածքից հեռանալուց հետո կանխիկ դրամական միջոցները վերահաշվելու ժամանակ,
· Հաշիվը բացելիս, կամ տնօրինելիս ՀԱՃԱԽՈՐԴԻ ներկայացրած փաստաթղթերի իսկության և արժանահավատության, ինչպես նաև հաշվարկային (վճարային) փաստաթղթերում ՀԱՃԱԽՈՐԴԻ նշած տեղեկությունների իսկության և ճշմարտացիությանը դրանց համապատասխանության համար:
· ոչ իր մեղքով ՀԱՃԱԽՈՐԴԻ կրած վնասների համար՝ ներառյալ ՎԷՓ-ի սխալ կատարումը, եթե այդ փաստաթղթերը պատշաճ կերպով ձևակերպվել և փոխանցվել են ՀԱՃԱԽՈՐԴԻ կողմից, իսկ ԲԱՆԿԸ այն ստացել, ստուգել և համարել է ճիշտ:

4. ՊԱՅՄԱՆԱԳՐԻ ԳՈՐԾՈՂՈՒԹՅԱՆ ԺԱՄԿԵՏՆ ՈՒ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԿԱՐԳԸ

4.1. Պայմանագիրն ուժի մեջ է մտնում կնքման պահից և գործում անժամկետ: 

4.2.Պայմանագիրը կարող է լրացվել կամ փոփոխվել Կողմերի փոխադարձ համաձայնությամբ՝ գրավոր ձևով միասնական փաստաթուղթ կազմելու միջոցով, բացառությամբ այն դեպքերի, երբ ելնելով Պայմանագրի պայմաններից` նման լրացուցիչ համաձայնագրերի կնքում չի պահանջվում:
4.3. Պայմանագիրը ՀԱՃԱԽՈՐԴԻ դիմումով կարող է լուծվել ցանկացած ժամանակ:
4.4. ԲԱՆԿԸ կարող է միակողմանիորեն վաղաժամկետ լուծել Պայմանագիրը, եթե հաշվի մնացորդի զրոյանալու պահից ՀԱՃԱԽՈՐԴԸ մեկ տարվա ընթացքում տվյալ հաշվով գործառնություններ չի կատարել:

5. ԱՅԼ ՊԱՅՄԱՆՆԵՐ

5.1. ՀԱՃԱԽՈՐԴԸ սույնով հավաստում է, որ Պայմանագիրը կնքելիս ինքը ստացել է տեղեկատվական ամփոփագիրը, ծանոթացել է ԲԱՆԿԻ կողմից բանկային հաշվի սպասարկման (ներառյալ էլեկտրոնային) սակագներին և պայմաններին, ընդունում է դրանք և պարտավորվում կատարել դրանցով նախատեսված պահանջները։
5.2. Հաշվում առկա դրամական միջոցները ավանդ է, որն ապահովված է ԲԱՆԿԻՆ սեփականության իրավունքով պատկանող գույքով։ Ավանդների հատուցման չափերը, կարգն ու պայմանները մանրամասն նկարագրված են Պայմանագրի անբաժանելի մասը հանդիսացող թիվ 1 Հավելվածում։

5.3. Պայմանագրից ծագած վեճերն ու տարաձայնությունները լուծվում են բանակցությունների միջոցով, համաձայնության չգալու դեպքում՝ ՀՀ օրենսդրությամբ սահմանված ինչպես դատական  կարգով, այնպես էլ  ֆինանսական համակարգի հաշտարարի միջոցով։
5.4. Պայմանագիրը կնքված է հավասարազոր իրավաբանական ուժ ունեցող 2 օրինակից` յուրաքանչյուր կողմին մեկական օրինակ:

6. ԿՈՂՄԵՐԻ ՀԱՍՑԵՆԵՐԸ, ԲԱՆԿԱՅԻՆ ՎԱՎԵՐԱՊԱՅՄԱՆՆԵՐՆ ՈՒ ՍՏՈՐԱԳՐՈՒԹՅՈՒՆՆԵՐԸ
	ԲԱՆԿ
«ԱՌԷԿՍԻՄԲԱՆԿ-ԳԱԶՊՐՈՄԲԱՆԿԻ ԽՈՒՄԲ» ՓԲԸ 

ՀԱՎԵԼՎԱԾ 1

Ծ Ա Ն ՈՒ Ց ՈՒ Մ
Ավանդների հատուցման երաշխավորման պայմանների և կարգի մասին
ՀԱՐԳԵԼԻ ԱՎԱՆԴԱՏՈՒ
ՈՒՇԱԴՐՈՒԹՅՈՒՆ: Խնդրում ենք մինչև ավանդային պայմանագիրը ստորագրելը ծանոթանալ սույն փաստաթղթի դրույթներին:

Ձեր ավանդի հատուցման երաշխավորողն է Ավանդների հատուցումը երաշխավորող հիմնադրամը (այսուհետ՝ Հիմնադրամ):

Հիմնադրամի գտնվելու վայրը՝        ք. Երևան,   Վ. Սարգսյան  6 ,

Հեռախոսը՝      58-35-14,                     Ինտերնետային կայքը՝     www.adgf.am

 Սույն ծանուցման բոլոր սահմանումները համապատասխանում են «Ֆիզիկական անձանց բանկային ավանդների հատուցումը երաշխավորելու մասին» Հայաստանի Հանրապետության օրենքի (այսուհետ՝ Օրենք) սահմանումներին:

 Հատուցման դեպքը 
 Ձեր երաշխավորված ավանդը ենթակա է հատուցման հետևյալ դեպքերում. 

1. Եթե Հայաստանի Հանրապետության օրենսդրությամբ սահմանված կարգով բանկը ճանաչվում է անվճարունակ և Հայաստանի Հանրապետության կենտրոնական բանկի (այսուհետ՝ Կենտրոնական բանկ) խորհրդի որոշմամբ հաստատվում է բանկի կողմից օրենքով և պայմանագրերով սահմանված ժամկետներում ավանդները վերադարձնելն ի վիճակի չլինելու փաստը կամ 

2. Եթե Հայաստանի Հանրապետության օրենսդրությամբ սահմանված կարգով բանկը սնանկ է ճանաչվում (այսուհետ՝ անվճարունակ բանկ):

 Երաշխավորված ավանդի առավելագույն չափը և հաշվարկման կարգը
 Երաշխավորված ավանդների հաշվարկման կարգը սահմանվում է Հայաստանի Հանրապետության կենտրոնական բանկի խորհրդի 2008 թվականի օգոստոսի 26-ի թիվ 261-Ն որոշմամբ: 

 ՈՒՇԱԴՐՈՒԹՅՈՒՆ: Ձեր՝ նույն բանկում ունեցած բոլոր դրամային ավանդները համարվում են մեկ դրամային ավանդ, բացառությամբ չերաշխավորված ավանդների, և Ձեր՝ նույն բանկում ունեցած բոլոր արտարժութային ավանդները համարվում են մեկ արտարժութային ավանդ, բացառությամբ չերաշխավորված ավանդների:


Ավանդների երաշխավորվող սահմանաչափերը հետևյալն են՝   

	Ավանդի արժութային կառուցվածքը
	Եթե նույն բանկում ունեք միայն դրամային ավանդ
	Եթե նույն բանկում ունեք միայն արտարժութային ավանդ
	Եթե նույն բանկում ունեք և ՀՀ դրամով, և արտարժույթով ավանդ

	
	
	
	Եթե դրամային ավանդը
2 միլիոն դրամից ավելի է
	Եթե դրամային ավանդը 2 միլիոն դրամից պակաս է

	Ավանդի երաշխավորման առավելագույն չափը
	4 միլիոն ՀՀ դրամ
	2 միլիոն ՀՀ դրամ
	4 միլիոն ՀՀ դրամ (երաշխա- վորվում է միայն դրամային ավանդը)
	2 միլիոն ՀՀ դրամ (երաշխավորվում է դրամային ավանդն ամբողջությամբ և արտարժութային ավանդը՝ երկու միլիոն դրամի և հատուցման ենթակա դրամային ավանդի տարբերության չափով)


Եթե Դուք անվճարունակ բանկում ունեք առանձին բանկային ավանդ և միևնույն ժամանակ նույն բանկում ներդրված համատեղ բանկային ավանդի սեփականատեր եք, ապա երաշխավորվում է Ձեր առանձին բանկային ավանդի և համատեղ բանկային ավանդում Ձեր մասնաբաժնի հանրագումարը՝ Օրենքով սահմանված կարգով և չափով:

Եթե դուք անվճարունակ բանկի նկատմամբ ունեք պարտավորություն, ապա հատուցման ենթակա գումարը կհաշվարկվի Ձեր բանկային ավանդի և պարտավորության դրական տարբերության հիման վրա՝ Օրենքով սահմանված կարգով և չափով:

Երկու կամ ավելի ավանդատուների համատեղ բանկային ավանդը համարվում է յուրաքանչյուր անձի առանձին բանկային ավանդ, ավանդատուի՝ պայմանագրով սահմանված մասնաբաժնի չափով: Եթե պայմանագրով սահմանված չեն համատեղ բանկային ավանդի ավանդատուների մասնաբաժինները, ապա համատեղ բանկային ավանդն ավանդատուների միջև բաժանվում է հավասարաչափ: 

Բանկային ավանդի հատուցումը կատարվում է միայն հայկական դրամով: Արտարժութային բանկային ավանդի դրամական համարժեքությունը որոշվում է հատուցման դեպքը տեղի ունենալու օրվա դրությամբ Կենտրոնական բանկի հրապարակած՝ արժութային շուկաներում ձևավորված միջին փոխարժեքով: 

Ձեր բանկային ավանդը չի հատուցվում, եթե հատուցման դեպքը տեղի ունենալու օրվա դրությամբ այդ ավանդը պակաս է 1000 հայկական դրամից:

 Չերաշխավորված բանկային ավանդ
 Ձեր բանկային ավանդը երաշխավորված չէ, եթե՝

ա) Դուք հանդիսանում եք տվյալ բանկի ղեկավար և (կամ) վերջինիս ընտանիքի անդամ,

բ) Դուք հանդիսանում եք տվյալ բանկում նշանակալից մասնակցություն ունեցող անձ և (կամ) վերջինիս ընտանիքի անդամ,

գ) Դուք, որպես ավանդի սեփականատեր (համասեփականատեր), հրաժարվել եք ավանդի` Ձեր մասի նկատմամբ սեփականության իրավունքից,

դ) Ձեր ավանդն օրենքով և այլ իրավական ակտերով սահմանված կարգով ճանաչվել է հանցավոր ճանապարհով ձեռք բերված դրամական միջոց, քանի դեռ Դուք հակառակը չեք ապացուցել,

ե) Ձեր ավանդը տվյալ բանկում ներդրվել է բանկային ավանդի ներդրման պահին տվյալ բանկի կողմից հրապարակային պայմանագիր կնքելու առաջարկով նախատեսված նմանատիպ բանկային ավանդների տոկոսադրույքն առնվազն 1,5 անգամ գերազանցող տոկոսադրույքով,

զ) Ձեր ավանդը ներդրված է բանկի՝ Հայաստանի Հանրապետության տարածքից դուրս ստեղծված մասնաճյուղերում:

 Երաշխավորված ավանդների հատուցման կարգը և ժամկետները
 Հատուցման դեպքի օրվան հաջորդող երեք աշխատանքային օրվա ընթացքում Հիմնադրամը հայտարարություն է հրապարակում հատուցման դեպքի մասին: Հատուցման դեպքի օրվան հաջորդող երեսնօրյա ժամկետում Հիմնադրամը անվճարունակ բանկի կամ այլ բանկի միջոցով, սկսում է իրականացնել Ձեր ավանդների հատուցման գործընթացը: Գործընթացը սկսվում է զանգվածային լրատվական միջոցներում հատուցման վերաբերյալ Հիմնադրամի կողմից լրացուցիչ հայտարարություն հրապարակելու պահից: Դուք կարող եք գրավոր պահանջ ներկայացնել ոչ ուշ, քան հատուցման դեպքի օրվան հաջորդող մեկ տարվա ընթացքում: Նշված ժամկետում Ձեր կողմից գրավոր պահանջ չներկայացնելու դեպքում Հիմնադրամի կողմից Ձեր երաշխավորված ավանդի հատուցում չի իրականացվի: Հիմնադրամը պարտավոր է իրականացնել ավանդատուների պահանջներով հատուցումները` գրավոր պահանջը ներկայացնելու oրվան հաջորդող երեք ամիսների ընթացքում, բացառությամբ Օրենքով նախատեսված դեպքերի: 

Երաշխավորված ավանդի գումարի հատուցումից հետո անվճարունակ բանկի հանդեպ Ձեր ունեցած դրամական պահանջը՝ հատուցված գումարի չափով համարվում է բավարարված: Հատուցման չափը գերազանցող գումարը համարվում է անվճարունակ բանկի պարտավորությունը Ձեր նկատմամբ: 

 Ձեր բանկային ավանդը ներդրման պահին հանդիսանում է Օրենքով սահմանված չափով և կարգով՝
 երաշխավորված ավանդ (այն համատեղ ավանդների դեպքում, որոնց համատեղ ավանդատուներից մեկի կամ մի քանիսի բանկային ավանդները երաշխավորված ավանդ չեն համարվում, նշել ավանդի ընդհանուր գումարի մեջ երաշխավորված մասը՝ տոկոսային արտահայտությամբ) □

 

	չերաշխավորված ավանդ (
 
Ավանդատու`                                                 
                                           Անուն                                      Ազգանուն                               Հայրանուն
Անձը հաստատող փաստաթղթի տվյալները   
Ավանդային պայմանագրի համարը կամ այլ պարտավորության տվյալները            
Ավանդատու………………………………………………………………………………………………………..…………….....
ստորագրություն
 
Բանկի գլխավոր տնօրեն կամ բանկի կողմից լիազորված այլ անձ (վարչության նախագահ) .................
.…………………………….…………………………….....…………………..………………………………………………….....
ստորագրություն
 
Կ. Տ.

ՈՒՇԱԴՐՈՒԹՅՈՒՆ: Ձեր ավանդի հատուցումն առավել սահուն իրականացնելու նպատակով առաջարկում ենք ավանդի ներդրման ժամանակ Ձեր կողմից բանկին տրամադրված տվյալների (անձը հաստատող փաստաթղթի տվյալներ, սոցիալական ապահովության քարտի տվյալներ, հասցե, հեռախոսահամար և այլն) ցանկացած փոփոխության դեպքում այդ մասին անմիջապես տեղեկացնել բանկին:

